
 
 

 
 
 
 
 

2025 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ 
ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ 
ᓄᓇᕗᒻᒥ 
 
 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 
 
 
 
ᐊᕐᕌᒍᒧᑦ ᐃᓱᓕᕝᕕᖃᖅᑐᒧᑦ ᑎᓯᐱᕆ 31, 2025 

ᒪᓕᒐᓕᐅᖅᑏᑦ ᓄᓇᕗᒻᒥ ᒪᓕᒐᓕᐅᕐᕕᖕᒥ: 
 
ᖁᕕᐊᓱᒃᑐᖓ ᑐᓂᓯᔪᓐᓇᕋᒪ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᑦ ᓄᓇᕗᒻᒥᑦ ᐊᕐᕌᒍᒋᔭᒧᑦ ᐃᓱᓕᕝᕕᖃᖅᑐᒧᑦ ᑎᓯᐱᕆ 31, 2025-ᒧᑦ. 
 
 
 
       ᓯᕗᓪᓕᖅ ᐊᑎᓕᐅᖅᑕᐅᔪᖅ ᐆᒧᖓ : 
 
 
 __________________________ 
 ᒪᓕᒐᓕᐅᖅᑎ ᔮᓐ ᒪᐃᓐ, ᓯᕗᓕᖅᑎ 
 ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ  
 ᕿᒥᕐᕈᔩᑦ ᑲᑎᒪᔨᖏᓐᓄᑦ 
  



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

 
ᒪ ᒃ ᐱ ᖅ ᑐ ᒐ ᖅ  4 

 

 
 
ᕕᕗᐊᕆ 6, 2026 
 
 
 
ᒪᓕᒐᓕᐅᖅᑎ ᔮᓐ ᒪᐃᓐ, ᓯᕗᓕᖅᑎ 
ᒥᓂᔅᑕ ᑲᒪᒋᔭᒃᓴᓕᒃ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᓄᓇᕗᒻᒥ 
 
 
 
ᐊᐃᖓᐃ ᓯᕗᓕᖅᑎ,  
 
ᐱᒃᑯᒋᔭᖃᖅᐳᖓ ᓴᖅᑭᑦᑎᔪᓐᓇᕋᒪ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᓄᓇᕗᒻᒧ ᐊᕐᕌᒍᒋᔭᐅᔪᕐᒧᑦ ᐃᓱᓕᕝᕕᒃᓴᖃᖅᑐᒧᑦ ᑎᓯᐱᕆ 31, 2025-ᒥᑦ. 
 
 
ᐃᒃᐱᒍᓱᑦᑎᐊᖅᖢᑎᒃ ᑐᓂᓯᔪᑦ, 
 

 
 
ᐹᓪ ᐅᑲᓕᖅ 
ᐃᒃᓯᕙᐅᑕᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓄᑦ 
ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 
 

ᑎᓕᓯᔾᔪᑕᐅᓯᒪᔪᑦ 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᑦ, ᓴᖅᑭᑕᐅᓚᐅᖅᓯᒪᓪᓗᓂ ᐅᐱᕐᖓᒃᓵᒃᑯᑦ 2001−ᒥ, 

ᐋᖅᑭᒋᐊᖅᑕᐅᓚᐅᖅᖢᓂᓗ 2010−ᒥ ᐊᐅᔭᒃᑯᑦ, ᐊᔪᙱᑎᑦᑎᕗᖅ ᐱᔪᓐᓇᐅᑎᖃᖅᑎᖦᖢᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᓄᓇᕗᒻᒥ ᐅᖃᐅᔾᔪᐃᖃᑦᑕᖁᔨᓪᓗᑎᒃ ᒥᓂᔅᑕᓄᑦ ᐱᔾᔪᑎᖃᖅᖢᑎᒃ ᖃᓄᖅ ᐊᑭᖃᖅᑎᒋᓇᔭᕐᓂᖏᓐᓄᑦ 

ᐊᑭᓕᕆᐊᖃᖅᑎᑕᐅᓕᖅᐸᒃᑐᓄᓪᓗ ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᖢᓂ ᓇᓗᓇᐃᖅᑕᐅᓯᒪᔪᓄᑦ ᐃᒡᓗᒥ ᐆᒻᒪᖅᑯᑎᓄᑦ 

ᐊᓯᖏᓐᓄᓪᓗ ᐱᔭᒃᓴᓄᑦ ᐱᔭᐅᔪᒪᓯᒪᑎᓪᓗᒋᑦ ᑎᓕᓯᔾᔪᑕᐅᓯᒪᑎᓪᓗᒋᓪᓗ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ (ᕿᒥᕐᕈᔩᑦ ᑲᑎᒪᔩᑦ). 

 

ᑖᔅᓱᑎᒍᓇᖅ ᐱᖁᔭᖅᑎᒍᑦ, ᓇᓗᓇᐃᖅᑕᐅᓯᒪᔪᖅ ᐃᒡᓗᒥ ᐆᒻᒪᖅᑯᑎᑐᕈᓯᖅ ᓇᓗᓇᐃᖅᑕᐅᕗᖅ ᐃᒪᓐᓇ ᐃᒡᓗᒥ ᐆᒻᒪᖅᑯᑎ 

ᐃᓚᒋᔭᐅᓪᓗᓂᓘᓐᓃᑦ ᐊᔾᔨᒌᙱᑦᑐᓄᑦ ᐃᒡᓗᒥ ᐆᒻᒪᖅᑯᑎᑐᕈᓯᕐᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ: 

 
ᐊᒻᒪ ᓱᓕ, ᐃᒡᓗᒥ ᐆᒻᒪᖅᑯᑎᑐᕈᓯᖅ ᐅᑯᓇᙵᑦ ᓇᓕᐊᑐᐃᓐᓇᐅᕗᖅ ᐱᖁᑎᓂᒃ ᐱᔨᑦᑎᕋᐅᑎᓂᒡᓗ ᐃᓄᖕᓄᑦ: 
 

1. ᑯᐊᐳᕇᓴᒃᑯᑦ ᓇᖕᒥᓂᕆᔭᐅᓪᓗᓂ ᐊᐅᓚᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᓐᓂᑦ, ᐊᒻᒪᓗ ᑖᓐᓇ ᐱᖁᔭᖅ ᑖᔅᓱᒧᖓ 
ᐊᑐᖅᖢᓂ ᐱᖁᔭᑎᒍᓪᓘᓐᓃᑦ ᒪᓕᒐᖅᑎᒍᑦ ᑎᑎᕋᖅᓯᒪᓂᓕᒃ 20(1)(a)−ᒥ: 

 
2. ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕕᒋᔭᐅᔪᕐᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ ᐱᖁᔭᖅ ᐊᑐᕐᓗᒍ ᒪᓕᒐᖅᑎᒍᑦ 

ᒪᓕᒐᕋᓛᖅᑎᒍᓪᓘᓐᓃᑦ ᐊᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᔪᒥ 20(1)(a)−ᒥ: 
 
3. ᐃᓅᓪᓗᓂ ᑲᑐᔾᔨᖃᑎᒌᖑᓪᓗᓂᓘᓐᓃᑦ ᓇᓗᓇᐃᖅᑕᐅᓯᒪᙱᖦᖢᓂ ᑎᑎᕋᖅᓯᒪᓂᖏᓐᓂ (a−ᒥ) ᐅᕝᕙᓘᓐᓃᑦ (b−ᒥ) 

ᑖᔅᓱᒪ ᐱᖁᔭᐅᑉ ᐊᑐᕐᕕᒋᔭᖏᓐᓂ ᐱᖁᔭᑎᒍᓪᓘᓐᓃᑦ ᒪᓕᒐᕋᓛᖅᑎᒍᓪᓘᓐᓃᑦ ᐋᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᓂᕐᒥ 
20(1)(a)−ᒥ. 

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᐊᒻᒪ, ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ, ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᑎᓕᕆᔨᑦ, ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᒪᓕᒃᐳᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᓄᑦ. 
 

ᐱᔾᔪᑎᖓ 
 
ᐱᔾᔪᑎᒋᔭᖓᑦ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᑎᓪᓗᒍ ᐊᒡᒍᖅᓯᒪᓂᖓ 7−ᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᒃᑯᑦ 

ᐱᖁᔭᖓᓂ: 
 



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᐱᔾᔪᑎᒋᔭᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐃᒪᐃᓕᐅᖃᑦᑕᕐᓂᐊᖅᖢᑎᒃ: 
 
(a) ᐅᖃᐅᔾᔪᐃᕙᒡᓗᑎᒃ ᒥᓂᔅᑕᒧᑦ ᑲᒪᔪᒧᑦ ᐃᒡᓗᒥ ᐆᒻᒪᖅᑯᑎᓄᑦ ᐱᔾᔪᑎᖃᕐᓗᓂ ᐊᑐᓕᖅᑎᑦᑎᓪᓚᕆᖕᓂᕐᒥᒃ 

ᖃᔅᓯᑐᕐᓂᐊᕐᓂᖏᓐᓂᒃ ᐊᑭᓕᕆᐊᖃᖅᐸᒃᑐᓄᓪᓗ ᒪᓕᒃᑐᖃᕐᓗᓂ ᐊᒡᒍᖅᓯᒪᓂᓕᖕᓂᒃ 11−ᒥᑦ 18−ᒧᑦ. 
 
(b) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᐊᓯᐊᓄᑦ ᓇᓗᓇᐃᖅᑕᐅᓯᒪᔪᒧᑦ ᐃᒡᓗᒥ 

ᐆᒻᒪᖅᑯᑎᓄ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐊᐱᖅᑯᑎᒃᓴᓄᑦ ᑖᔅᓱᒪ ᑲᒪᒋᔭᒃᓴᖃᖅᑎᑕᐅᔫᑉ ᒥᓂᔅᑕᐅᑉ 
ᖃᐅᔨᒋᐊᕐᕕᒋᔪᓐᓇᖅᖢᓂᐅᒃ ᐱᔾᔪᑎᖃᕐᓗᓂ ᐊᑭᖏᓐᓂᒃ, ᐊᑭᓕᕆᐊᖃᓕᖅᐸᒃᑐᓂᑦ ᖃᔅᓯᑐᖅᑎᑕᐅᓂᖏᓪᓗ ᖃᓄᖅ 
ᐋᖅᑭᒃᓱᖅᓯᒪᖕᒪᖔᑕ, 

 
(c) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᓇᓕᐊᖕᓄᑐᐃᓐᓇᖅ ᐃᒡᓗᒥ ᐆᒻᒪᖅᑯᑎᓄᑦ ᐱᔾᔪᑎᖃᕐᓗᓂ 

ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᑖᔅᓱᒧᖓ ᐊᒃᑐᐊᓂᖃᖅᑐᒧᑦ 
ᑲᒪᒋᔭᒃᓴᖃᖅᑎᑕᐅᔪᒧᑦ ᒥᓂᔅᑕᒧᑦ ᑕᐃᒪᐃᓕᐅᖁᔭᐅᒍᓂ ᓯᕗᓕᖅᑎᓄᑦ ᑲᑎᒪᔨᒋᔭᐅᔪᓂᑦ, 

 
(d) ᐅᖃᐅᔾᔪᐃᕙᒡᓗᓂ ᓇᓕᐊᖕᓂᑐᐃᓐᓇᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ 

ᐊᑭᓕᒐᒃᓴᙳᖅᑎᑕᐅᔪᓄᑦ ᐱᑎᑦᑎᕙᖕᓂᕐᒧᑦ ᐱᖁᑎᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᑐᖁᔭᐅᔪᓄᑦ ᒥᓂᔅᑕᒥᑦ 
ᐅᖃᐅᔾᔪᖅᑕᐅᓯᒪᓪᓗᓂ ᓯᕗᓕᖅᑏᑦ ᑲᑎᒪᔨᖏᓐᓄᑦ, 

 
(e) ᐅᖃᐅᔾᔪᐃᕙᒡᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, ᐱᔾᔪᑎᖃᕐᓗᑎᒃ 

ᐱᓇᔪᒍᑎᒋᔭᐅᔪᓂᒃ ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ ᐱᓕᕆᐊᖑᓇᔭᖅᑐᓄᑦ ᑎᑎᕋᖅᓯᒪᓂᖓᑕ 18.1 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᕐᒥ. 

 

ᑲᑐᔾᔨᖃᑎᒌᑦ 
 
ᕿᒥᕐᕈᔩᑦ ᑲᑎᒪᔨᖏᑦ ᑕᓪᓕᒪᓂᒃ ᑲᑎᒪᔨᖃᖅᐳᑦ ᑎᒃᑯᐊᖅᑕᐅᓯᒪᓂᐊᖅᖢᑎᒃ ᐅᑭᐅᓄᑦ ᐱᖓᓱᓄᑦ. ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐃᓂᑖᖅᑎᑦᑎᕙᒃᐳᖅ ᐃᓚᒋᔭᐅᓂᐊᖅᑐᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᑎᓕᓯᕙᒃᖢᓂᓗ 

ᐊᑕᐅᓯᕐᒥᒃ ᐃᓚᒋᔭᐅᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ ᐃᒃᓯᕙᐅᑕᕆᔭᐅᓂᐊᖅᑐᒥᒃ ᐊᑕᐅᓯᕐᒥᒡᓗ ᐃᓚᒋᔭᐅᔪᒥᒃ ᐃᒃᓯᕙᐅᑕᐅᑉ 

ᑐᒡᓕᕆᓂᐊᖅᑕᖓᓂᒃ.  

ᑎᓯᐱᕆ 31, 2025−ᖑᓚᐅᕐᑎᓪᓗᒍ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᑯᐊᖑᕗᑦ:  

ᐹᓪ ᐅᑲᓕᖅ     ᐃᒃᓯᕙᐅᑕᖅ 
ᒍᕋᕼᒻ ᓚᒃ    ᐃᒃᓯᕙᐅᑕᐅᑉ ᑐᒡᓕᐊ 
ᔅᑖᓐᓕ ᐊᓈᑉᓚᒃ    ᑲᑎᒪᔨ 
ᓯᑕᐸᓂ ᐊᐅᑐᑦ    ᑲᑎᒪᔨ 
ᐊᑦᓚ ᐃᑦᑐᐊᑦᓯᐊᖅ    ᑲᑎᒪᔨ 
 
ᒪᓕᒡᓗᒍ ᐃᓚᒍᑖ 3 (6) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ, ᑲᑎᒪᔩᑦ ᑖᒃᑯᓄᖓ ᕿᒥᕐᕈᔨᒋᔭᐅᔪᓄᑦ 

ᑲᑎᒪᔨᐅᖃᑕᐅᖏᓐᓇᓲᖑᕗᑦ ᑭᓯᐊᓂ ᑎᓕᔭᐅᒃᑲᓐᓂᕌᖓᑕ, ᐅᕝᕙᓘᓐᓃᑦ ᓄᑖᒥᒃ ᑲᑎᒪᔨᑖᒃᑲᓐᓂᕌᖓᑕ.     

 
ᐃᓚᒋᔭᐅᓚᐅᑲᒃᑐᑦ 

ᒥᓂᔅᑕ ᑲᒪᒋᔭᒃᓴᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑕᐃᒪᐃᑦᑐᒪᑎᑦᑎᑎᓪᓗᒋᑦ ᑲᑎᒪᔨᒋᔭᐅᔪᑦ, 

ᑲᑎᒪᔨᙳᖅᑎᑦᑎᑐᐃᓐᓇᕆᐊᖃᖅᐳᑦ, ᐃᓚᒋᔭᐅᔪᑦ ᑎᓕᔭᐅᓯᒪᔪᑦ ᐊᒡᒍᖅᓯᒪᓂᓕᒃ 3 (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐱᖁᔭᒃᑯᑦ, ᒪᕐᕉᒃ ᐅᖓᑖᓂᐅᙱᑦᑐᖅ ᑲᑎᒪᔨᐅᖃᑕᐅᓚᐅᑲᖕᓂᐊᖅᑑᖕᓂᒃ ᕿᒥᕐᕈᔨᓄᑦ ᐱᔾᔪᑎᖃᕐᓗᓂ ᑲᒪᒋᔭᖃᕋᔭᕐᓂᕐᒥᒃ 

ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑕᐅᔪᒥᒃ ᕿᒥᕐᕈᔩᑦ ᑲᑎᒪᔩᑦ ᓵᑦᑎᐊᖓᓃᑦᑐᒥᒃ ᓇᓗᓇᐃᔭᐃᑐᐃᓐᓇᕆᐊᖃᖅᖢᓂᓗ 

ᖃᓄᐃᓕᐅᖅᑕᐅᔭᕆᐊᖃᖅᐸᒃᑐᓂᒃ ᐱᔭᒃᓴᕆᔭᐅᔪᓂᒡᓗ ᑲᑎᒪᔨᐅᖃᑕᐅᓚᐅᑲᒃᑐᓄᑦ. ᑲᑎᒪᔨᐅᖃᑕᐅᓚᐅᑲᒃᑐᑦ 

ᐱᔭᕆᐊᖃᖅᑐᖃᓚᐅᙱᓚᑦ ᑕᒪᑐᒪᓂ ᐊᕐᕌᒍᒥ. 

  

ᑐᑭᒧᐊᒃᑎᑦᑎᔨᒻᒪᕆᒃ 

ᑎᑎᕋᖅᓯᒪᓂᖓᑕ 3 (9) ᐊᑖᒍᑦ, ᕿᒥᕐᕈᔩᒃ ᑲᑎᒪᔩᑦ ᑎᓕᓯᑐᐃᓐᓇᕆᐊᖃᖅᐳᑦ ᑐᑭᒧᐊᖅᑎᑦᑎᔨᒻᒪᕆᖕᒥᒃ ᐋᖅᑭᒃᓱᕐᓗᒋᓪᓗ 

ᐊᑐᖅᑕᐅᔭᕆᐊᖃᖅᐸᒃᑐᑦ ᖃᓄᐃᓕᖓᓂᕆᔭᐅᔭᕆᐊᖃᖅᐸᒃᑐᓪᓗ ᑕᕝᕙᓂ ᑎᓕᓯᔾᔪᑕᐅᔪᒥᒃ. ᐱᔭᒃᓴᕆᔭᖏᑦ ᑐᑭᒧᐊᖅᑎᑦᑎᔨᒻᒪᕆᐅᑉ 

ᐊᒡᒍᖅᓯᒪᓂᖓ 3 (10)−ᒦᑉᐳᑦ,  ᑐᑭᒧᐊᖅᑎᑦᑎᔨᒻᒪᕆᒃ ᐃᒪᐃᓕᐅᖃᑦᑕᕐᓂᐊᖅᐳᖅ (a) ᑎᑎᕋᖅᓯᒪᔪᖁᑎᖃᖅᐸᒡᓗᓂ ᑕᒪᐃᓐᓂᑦᑎᐊᖅ 

ᑲᔪᓯᓂᕆᔭᐅᔪᓕᒫᓂᒃ ᕿᒥᕐᕈᔨᓄᖅ ᑲᑎᒪᔨᓄᑦ ᐱᓯᒪᕙᒡᓗᓂᓗ ᑕᒪᐃᓐᓂᑦᑎᐊᖅ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖁᑎᖏᓐᓂᒃ 

ᑎᑎᕋᖅᓯᒪᔪᖁᑎᖏᓐᓂᒡᓗ; ᐊᒻᒪᓗ (b) ᐱᓕᕆᐊᖃᖅᐸᒡᓗᓂ ᐊᓯᖏᓐᓂ ᐱᔭᒃᓴᕆᑎᑕᐅᔪᓂᒃ ᐱᔭᒃᓴᖅᑖᕆᑎᑕᐅᑐᐃᓐᓇᕆᐊᓕᖕᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ. ᒫᓐᓇ ᑐᑭᒧᐊᖅᑎᑦᑎᔨᒋᔭᐅᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᑲᑎᒪᔨᐅᖃᑦᑕᖅᓯᒪᕗᖅ 

2010−ᖑᓚᐅᕐᓂᖓᓂᑦ. 

 
ᖃᐅᔨᒃᑲᐃᔨᑦ 

ᒪᓕᒡᓗᒍ ᑎᑎᕋᖅᓯᒪᓂᓕᒃ 8 (1) (b) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᓂ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖅᑎᑦᑎᔪᑦ ᕗᐊᑦ ᕕᓅᒥᒃ ᐱᑎᑦᑎᓗᓂ ᖃᐅᔨᓴᕐᓂᕐᒥᒃ ᑎᑎᕋᕆᐊᙵᕐᓂᕐᒥᒡᓗ 

ᐱᔨᑦᑎᕋᐅᑎᓂᒃ ᐱᔾᔪᑎᓄᑦ ᑐᓂᔭᐅᔪᓄᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᐊᓯᖏᓐᓄᓪᓗ ᐃᑲᔪᖅᓱᐃᔾᔪᑎᓄᑦ 



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᐱᔭᕆᐊᖃᑐᐃᓐᓇᕆᐊᓕᖕᓄᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓃᓕᖅᑐᖅ 2018−ᒥ ᐱᒋᐊᖅᖢᓂ. ᓯᕗᓪᓕᕐᒥ 

ᑎᓕᔭᐅᓚᐅᖅᓯᒪᕗᖅ ᐱᓕᕆᖃᑎᖃᖁᔭᐅᓪᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᖏᖃᑎᒌᒍᑎᒃᑯᑦ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᒻᒪ ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᓂᒃ (AUC). 2025−ᒥ, AUC−ᑯᑦ 

ᑎᓕᔭᐅᓚᐅᖅᐳᑦ ᐋᓪᐴᑕᐅᑉ ᒐᕙᒪᖓᓄᑦ ᓄᖅᑲᖅᑎᑦᑎᖁᔭᐅᓪᓗᑎᒃ ᓯᓚᑖᓂᙶᖅᑐᓂᒃ ᐊᖏᖃᑎᒌᒍᑎᒃᑰᖅᓯᒪᔪᓂᒃ.  

 

• ᑮᓇᐅᔭᖅᑑᑎᒃᓴᑦ 
 
2025−ᒥ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᔾᔪᑎᓂᒃ ᐋᖅᑭᐅᒪᔾᔪᑎᓂᒡᓗ  ᑮᓇᐅᔭᓂᒃ ᐊᑐᖅᑐᒃᓴᖃᓚᐅᖅᐳᑦ $346,000−ᓂᒃ. ᑖᓐᓇ 

ᐅᓄᖅᓯᒋᐊᖅᓯᒪᕗᖅ $345,00−ᖑᓚᐅᖅᑐᒥᑦ 2023−ᒥ.  

ᑮᓇᐅᔭᑎᒍᑦ ᐊᒡᒍᖅᑐᖅᓯᒪᓂᖏᑦ 2026-27 
ᑮᓇᐅᔭᑦ ᐊᑐᖅᑐᒃᓴᑦ 

ᑮᓇᐅᔭᑎᒍᑦ ᐊᐅᓚᑦᑎᔾᔪᑏᑦ  
   
100-ᖑᔪᑦ ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ 219,000 
1010 ᐃᑲᕐᕋᓕᐊᑦ ᐅᖓᑖᓂ ᐃᖅᑲᓇᐃᔭᖅᑐᑦ  
110 ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᒃᓵᑦ 52,000 
1110 ᐃᑲᕐᕋᓕᐊᑦ ᐅᖓᑖᓂ ᐃᖅᑲᓇᐃᔭᖅᑐᑦ  
120 ᐃᖅᑲᓇᐃᔭᖅᑎᓄᑦ ᐃᑲᔫᑎᑦ   
100 ᐊᐃᑦᑑᑎᑦ ᐃᑲᔫᓯᐊᓪᓗ 271,000 
130 ᐊᐃᑦᑑᑎᑦ  
160 ᐊᐃᑦᑑᑎᑦ (GIK)   
190 ᑮᓇᐅᔭᑦ ᑲᑎᙵᑎᑕᐅᔪᑦ (BLF)  
220 ᐊᑕᐅᓯᐊᕐᓗᓂ ᐃᑲᔫᑏᑦ (OTC)  
250 ᑲᔪᓰᓐᓇᖅᑐᑦ ᐃᑲᔫᑏᑦ (OGC)  
280 ᐃᑲᔫᑎᑦ (CIK)  
130 ᐊᐃᑦᑑᑏᑦ ᐃᑲᔫᑎᓪᓗ  
310 ᓄᒃᑕᕐᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 20,000 
320 ᐱᖁᑎᓄᑦ ᐊᑐᖅᑕᐅᕙᒃᑐᓄᓪᓗ 2,000 
330 ᓂᐅᕕᖅᑕᐅᓯᒪᔪᑦ ᐱᔨᑦᑎᕋᐅᑎᑦ 5,000 
340 ᐃᒡᓘᑉ ᓈᒪᔾᔪᑎᖏᑦ  
350 ᐊᖏᕈᑎᒧᑦ ᐱᔨᑦᑎᕋᖅᑎᑦ 30,000 
360 ᐊᑭᓕᕆᐊᓖᑦ ᐊᑭᓕᕐᓂᑯᐃᓪᓗ 10,000 
370 ᐊᓯᖏᑦ ᐊᑭᓕᕆᐊᓕᑦ  
380 ᑕᖏᓖᑦ ᐱᖁᑏᑦ 5,000 
390 ᖃᕆᑕᐅᔭᓕᕆᔾᔪᑎᓄᑦ  3,000 
310 ᐊᓯᖏᑦ ᐊᑭᓕᕆᐊᓕᑦ 75,000 

ᑲᑎᖦᖢᒋᑦ ᐊᐅᓚᑦᑎᔪᑎᑦ 
ᐋᕿᐅᒪᐃᓐᓇᕈᑏᓪᓗD 

346,000 



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

• ᓇᐃᒡᓕᒋᐊᖅᓯᒪᔪᑦ ᖃᓄᐃᓕᐅᖁᔭᐅᓯᒪᔪᑦ: 
 
ᐅᑯᓇᙵᑦ ᐊᑐᓕᖁᔨᔭᐅᓯᒪᔪᑦ ᐱᔾᔪᑕᐅᓪᓗᑎᒃ ᐊᑭᖏᑦ ᐅᑯᓄᖓ ᐱᖓᓱᓄᑦ ᑐᒃᓯᕋᐅᑎᐅᔪᓄᑦ: 

ᐃᓚᒍᑖ 13. (1) ᑎᑎᕋᖅᓯᒪᓂᖓ ᐱᖁᔭᕐᒥ ᐅᖃᖅᓯᒪᖕᒪᑦ:  ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᖃᑦᑎᑕᐅᔪᒧᑦ 

ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ:  

a) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ ᑖᒃᓯᖓ 

ᐊᑐᖅᑕᐅᔪᓐᓇᕐᓗᓂ, 
b) ᐊᑐᖅᑕᐅᖁᔭᐅᓂᖓ ᖃᔅᓯᑐᖅᑎᑕᐅᖁᔭᐅᓂᖓᑕ ᐊᑭᓕᕆᐊᖃᖅᑎᑕᐅᓂᖓᑕᓘᓐᓃᑦ 

ᐊᔪᖅᑎᑕᐅᓪᓗᐊᖅᐳᖅ, ᐅᕝᕙᓘᓐᓃᑦ 
c) ᐊᓯᐊᓂᒃ ᖃᔅᓯᑐᕐᓂᐊᕐᓂᕋᐃᔪᒥᒃ ᐊᑭᓕᕆᐊᖃᖅᑎᑕᐅᔪᒥᒡᓘᓐᓃᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᑐᖅᑎᑦᑎᔪᖃᓪᓗᐊᖅᐳᖅ.  
 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖏᑦ 2025-01: ᐊᖏᔪᑦ ᐱᓕᕆᐊᒃᓴᖃᕈᒪᔾᔪᑎ (MPPA) ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐊᐅᓚᐅᑎᓂᒃ ᐊᓯᔾᔩᓂᕐᒧᑦ ᖃᒪᓂ'ᑐᐊᕐᒥ, ᑲᖏᖅᖠᓂᕐᒥ ᐊᒻᒪ ᐃᖃᓗᖕᓂ. 

 

ᐅᑐᐱᕆ 7, 2024−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᖅᐳᑦ ᐱᓇᔫᑎᒋᔭᒥᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐳᑦ 

ᐃᒪᓐᓇ:  

• ᖃᒪᓂ'ᑐᐊᖅ − ᐊᓯᔾᔨᕐᓗᒍ 550 kW ᐆᒻᒪᖅᑯᑎᑐᕈᓯᖅ G4 ᐱᐅᓂᖅᓴᒧᑦ ᐱᔪᓐᓇᕐᓂᖃᕐᓂᖅᓴᒧᑦ 1,100kW 

ᐆᒻᒪᖅᑯᑎᑐᕈᓯᕐᒧᑦ. 

• ᑲᖏᖅᖠᓂᖅ − ᐊᓯᑖᖅᑎᑕᐅᓗᓂ 1,450 kW ᐃᒡᓗ G5 ᓄᑖᒥᑦ ᖁᑦᑎᖕᓂᖅᓴᒥᑦ ᐊᖏᓂᓕᖕᒥᑦ 3,500 ᑭᓗᐋᑦᒥᑦ, ᐊᒻᒪ 

ᐊᓯᑖᖅᑎᑕᐅᓗᓂ 2,150 ᑭᓗᐋᑦ G6 ᓄᑖᒥᑦ ᖁᑦᑎᓂᖅᓴᒥᑦ ᐊᖏᓂᓕᖕᒥᑦ 4,400 ᑭᓗᐋᑦᒥᑦ. 

• ᐃᖃᓗᐃᑦ − ᐊᓯᔾᔨᕐᓗᒍ 3,000 kW ᐆᒻᒪᖅᑯᑎᑐᕈᓯᖅ G1 ᓄᑖᖑᓂᖅᓴᒧᑦ 3,000 kW ᐆᒻᒪᖅᑯᑎᑐᕈᓯᕐᒧᑦ. 

• ᐃᓚᓕᐅᔾᔭᐅᓂᐊᖅᑐᖅ ᐆᒻᒪᖅᑯᑎᑐᕈᓯᕐᓄᑦ ᐊᓯᔾᔨᖅᑕᐅᓂᐊᖅᑐᓄᑦ, ᐊᑐᓂ ᐱᓕᕆᐊᖑᓂᐊᖅᑐᑦ ᐱᔭᕆᐊᖃᕐᓂᐊᖅᑐᑦ 

ᐊᔾᔨᒌᙱᑦᑐᓂᒃ ᓄᑖᙳᕆᐊᖅᑕᐅᑲᑕᒡᓗᑎᒃ ᑐᙵᕕᖏᑦ ᐊᒻᒪ ᐋᖅᑭᒃᓯᒪᓂᖏᑦ ᐊᓯᖏᓪᓗ ᓄᑖᑦ ᐱᖁᑎᑦ 

ᓴᖅᑭᑦᑎᔾᔪᑕᐅᓗᑎᒃ ᑕᑎᒋᔭᐅᓂᖅᓴᓂᒃ ᐊᒻᒪ ᐊᑦᑕᕐᓇᙱᓐᓂᖅᓴᐅᓕᕐᓂᐊᕐᒪᑕ. 

ᑲᑎᖦᖢᒍ ᐊᑭᖓ ᑎᓴᒪᓄᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᔭᕆᐊᓕᖕᓄᑦ ᓇᓚᐅᑦᑖᖅᑕᐅᓯᒪᕗᖅ ᐊᑭᖃᕐᓂᐊᕋᓱᒋᔭᐅᓪᓗᑎᒃ $33.926 

ᒥᓕᐊᓂᒃ. ᑕᒪᓐᓇ ᐃᒪᐃᓕᖓᓕᕈᑕᐅᓂᐊᖅᐳᖅ ᒥᒃᓴᐅᑦᑎᓪᓗᑎᒃ $2,924 ᒥᓕᐊᓂᒃ ᐊᑭᑦᑐᕆᐊᓛᕋᓱᒋᔭᐅᓪᓗᓂ 

ᑮᓇᐅᔭᓕᐅᕈᑕᐅᒋᐊᖃᖅᑐᑦ ᐊᒻᒪ 1.58 cents-ᑐᕐᓗᑎᒃ\kW ᐃᑲᕐᕋᒧᑦ ᐊᑭᑦᑐᕆᐊᕐᓗᒋᑦ ᓄᓇᕘᓕᒫᒥ ᐊᑭᒋᑎᑕᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᕆᐅᒋᔭᖃᖅᑐᑦ ᐱᓕᕆᐊᑦ ᐱᔭᕇᖅᑕᐅᓂᐊᕐᓂᖏᓐᓂᒃ 2025/26 ᐅᑭᐅᖓᓂ  ᖃᒪᓂ'ᑐᐊᖅᒧᑦ 



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᑲᖏᖅᖠᓂᕐᒧᓪᓗ ᐊᒻᒪᓗ 2026/27 ᐃᖃᓗᓐᓂ ᐱᐊᓂᒃᑕᐅᕝᕕᒃᓴᖃᖅᖢᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᑕᒪᒃᑯᐊ 

ᖃᔅᓯᑐᖅᑎᑕᐅᔪᑦ ᐋᖅᑭᒋᐊᖅᑕᐅᓇᔭᙱᓐᓂᖏᓐᓂᒃ ᑭᓯᐊᓂ ᑭᖑᓂᐊᒍᑦ ᑭᒃᑯᑐᐃᓐᓇᓄᑦ ᐊᑭᓕᖅᓱᖅᑕᐅᕙᒃᑐᓄᑦ 

ᐱᓇᔫᑎᒋᔭᐅᔪᒥᒃ(ᓂᒃ).  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ (URRC) ᐅᓂᒃᑳᓕᐅᓚᐅᖅᑐᑦ ᕕᕗᐊᕆ 24, 2026-ᒥ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ 
 
ᐃᓱᒪᒋᔭᐅᓚᐅᖅᑎᓪᓗᒋᑦ ᐊᑲᐅᙱᓕᐅᕈᑕᐅᓚᐅᖅᑐᑦ, ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) ᐊᑐᓕᖁᔨᔾᔪᑎᖃᕐᒪᑕ 
ᐃᒪᐃᓕᔪᓂᑦ: 
 
ᓴᓇᔭᒃᓴᒨᖓᔪᓄᑦ ᐊᑐᓕᖁᔨᔾᔪᑎᖏᑦ 
ᑖᓐᓇ ᐊᖏᔫᑎᓄᑦ ᐊᑭᑐᔫᑎᓄᑦ ᐱᓕᕆᐊᖃᕈᒪᔾᔪᑎ ᐊᖏᖅᑕᐅᔾᔪᑎᑦ ᐊᐅᓚᐅᑎᓄᑦ ᐊᓯᑖᕈᑎᓄᑦ ᖃᒪᓂ'ᑐᐊᕐᒥ, ᐃᖃᓗᖕᓂ 
ᑲᖏᖅᖠᓂᕐᒥᓗ, ᐊᖏᖅᑕᐅᖁᓪᓗᒋᑦ ᒪᓕᒡᓗᑎᒃ ᐅᑯᓂᖓ ᐊᑐᓕᖁᔭᐅᓯᒪᔪᓂᑦ: 
 
• ᓇᓚᐅᑦᑖᕆᔭᐅᔪᒥ ᐊᑭᖓᓂ ᐊᑭᑦᑐᕋᐅᑎᓚᐅᖅᑎᓪᓗᒋᑦ ᖄᖏᐅᑎᒍᓂ ᑐᒃᓯᕋᐅᑕᐅᓯᒪᔪᒧᑦ ᐊᑭᖏᓐᓂ ᓇᓕᐊᑐᐃᓐᓇᓂ 

ᓄᓇᓕᐅᔪᓂ (ᐊᓯᐊᒎᖅᑐᒥ ᐊᖏᖅᑕᐅᔪᖅ ᒥᓂᔅᑕᒧᑦ) ᐊᖏᓂᖅᓴᐅᔪᒥ 25 ᐳᓴᓐᑎᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᑎᓕᔭᐅᓗᓂ ᐸᕐᓇᐃᓗᑎᑦ  ᑐᓂᓯᓗᑎᒡᓗ ᓄᑖᖑᔪᒥ MPPA−ᒥ ᒥᓂᔅᑕᒧᑦ ᑲᒪᒋᔭᖃᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓄᑦ.  

• ᑕᒡᕙᓕ, ᐊᑭᑦᑐᕋᐅᑕᐅᕌᓂᒃᐸᑦ, ᓴᖅᑭᑕᐅᔪᒪᔪᖅ ᐱᔨᑦᑎᕋᕐᓂᕐᒧᑦ ᐊᔾᔨᒋᙱᓐᓂᐊᖅᐸᐅᒃ ᓴᖅᑭᑕᐅᔪᒪᔫᑉ ᐱᔨᑦᑎᕋᕐᓂᐅᑉ 
ᐅᓪᓗᖓᓂᑦ ᐊᕐᕌᒍᒥᑦ ᐊᑕᐅᓯᐅᑉ ᐅᖓᑖᓄᑦ ᓇᓕᐊᖕᓄᑐᐃᓐᓇᖅ ᐱᖓᓱᓄᑦ ᓄᓇᓕᖕᓄᑦ, ᖁᓪᓕᒃᑯᑦ ᐅᖃᐅᔾᔪᐃᖁᔭᐅᓗᑎᒃ 
ᒥᓂᔅᑕᒥᑦ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ.  

• ᑖᒃᑯᐊ ᐊᑐᑦᑎᐊᕐᓂᖏᑦ ᐊᑭᓪᓚᑦᑖᖏᑦ ᑕᒪᐃᓐᓄᑦ ᐃᓇᖐᔾᔪᑎᓄᑦ ᕿᒥᕐᕈᔭᐅᓗᑎᒃ ᑕᐃᑲᓂ ᑐᒃᓯᕋᐅᑕᐅᓕᖅᐸᑕ 
ᐃᓚᓕᐅᔾᔭᐅᓂᐊᕐᓗᑎᒃ ᐊᑭᖏᑦᑕ ᑐᙵᕕᖏᓐᓂᑦ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᖁᓪᓗᒋᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᒥᓂᔅᑕᒧᓪᓗ 
ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐅᓂᒃᑲᐅᓯᕐᒥᒃ ᐃᓕᐅᖅᑲᐃᕙᓪᓕᐊᓂᕐᒧᑦ ᖃᓅᓂᐊᕋᓱᒋᔭᐅᔪᓄᑦ 
ᐊᔾᔨᒌᙱᓐᓂᕆᔭᐅᔪᓂᒃ ᐅᖃᐅᓯᐅᓯᒪᔪᓂᒃ ᑐᓴᖅᑕᐅᔪᒃᓴᓄᑦ ᐱᔪᒪᔾᔪᑕᐅᔪᒥ URRC-QEC-2-1−ᒥ1, ᐱᔾᔪᑕᐅᔪᑦ 

 
1166. ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐊᐱᖅᓱᓚᐅᖅᐳᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ ᐆᒥᖓ ᑕᑯᒃᓴᐅᔪᒥ 
ᐊᔾᔨᒌᙱᓐᓂᐅᔪᓂ ᐱᑕᖃᕆᐊᖃᖅᑐᓂᒃ ᐊᓯᔾᔨᖅᑕᖏᑦᑐᖅ ᐱᓕᕆᔪᓐᓇᕐᓂᐅᔪᓂᒃ, ᑭᓯᐊᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᑐᓂᓯᓚᐅᙱᓚᑦ ᓇᓗᓇᐃᖅᑕᐅᓂᐅᔪᒥ. ᑭᐅᓂᐅᔪᖅ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ-ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ-2-1−ᒥ (URRC-QEC-2-1) ᓇᓗᓇᐃᖅᓯᕗᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑕ ᐊᑐᖅᑕᐅᓂᖅᐹᖓᑕ 
ᓇᓚᐅᑦᑖᕆᓂᐅᔪᒥ ᐆᒃᑑᑎᐅᔪᓂ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓂ; ᑭᓯᐊᓂ, ᑭᐅᓂᐅᔪᖅ ᐅᓂᒃᑳᕆᓚᐅᙱᓚᖅ ᐊᔾᔨᒌᙱᓐᓂᐅᔪᓂ 
ᐱᓕᕆᐊᒃᓴᐅᔪᒥ ᓇᐃᓈᕆᓯᒪᓂᐅᔪᓂ ᐊᒻᒪ ᑎᒥᐅᔪᒥ ᑐᒃᓯᕋᐅᑎᒥ. ᑭᐅᓂᐅᔪᖅ ᓇᓗᓇᐃᖅᓯᓚᐅᙱᓚᖅ ᖃᓄᑎᒋ ᖄᒃᑲᓐᓂᐊᒍᑦ 
ᐱᔪᓐᓇᕐᓂᐅᔪᒥ ᐱᔭᕆᐊᖃᕐᓂᖓᓂ.  
67. ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐅᔾᔨᕆᕗᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᓗᓇᐃᖅᓯᓚᐅᕐᓂᖏᓐᓂ 
ᑭᐅᓂᐅᔪᒥ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ-ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ-2-1−ᒧᑦ (URRC-QEC-2-1) 
“ᐊᑐᐃᓐᓇᐅᔪᖅ ᐊᑐᖅᓯᒪᔪᖅ ᓱᑲᓐᓇᖅᑐᓕᐅᕈᑎ ᓈᒪᔪᓂ ᐊᖏᓂᐅᔪᑦ ᐱᐅᓛᖑᔪᒥ ᓈᒻᒪᙱᑐᐃᓐᓇᕆᐊᖃᙱᓐᓂᖓᓂ ᐃᓱᒪᒋᓪᓗᒍ 
N-1 ᓈᒻᒪᒋᔭᐅᔪᓂ, ᑲᑎᙵᓂᐅᔪᒥ ᐊᖏᓂᖏᑦ ᑭᐅᓯᒪᕗᑦ ᐱᑕᖃᕆᐊᖃᖅᑐᓂᒃ ᐊᓯᔾᔨᖅᑕᖏᑦᑐᖅ ᐱᓕᕆᔪᓐᓇᕐᓂᐅᔪᓂᒃ 
ᐱᔭᕆᐊᖃᕐᓂᐅᔪᓂᑦ ᐊᒻᒪ ᐃᓱᒪᒋᔭᐅᕗᑦ ᓈᒻᒪᖕᓂᖏᓐᓂ.” ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᖃᖅᑑᔮᓚᐅᖅᐳᑦ ᑭᐅᓂᐅᔪᒥ 
ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ-ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ-2-1 (URRC-QEC-2-1) ᐱᕕᒃᓴᖃᕐᓂᕐᒧᑦ 
ᓂᐅᕕᕐᓂᕐᒥ ᐊᑐᖅᓯᒪᔪᓂ ᓱᑲᓐᓇᖅᑐᓕᐅᕈᑎ ᓈᒪᔪᓂ “ᐱᔪᓐᓇᖅᑎᑦᑎᕗᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ ᑭᐅᓂᕐᒥ 

ᓴᖅᑭᑕᐅᙱᓐᓂᖏᓐᓄᑦ/ᓇᓗᓇᐃᔭᖅᑕᐅᙱᓐᓂᖏᓐᓄᑦ ᐱᓇᔫᑎᒥᑦ ᐱᔾᔪᑕᐅᔪᖅ ᐊᐅᓚᐅᑎᐅᑉ ᐊᖏᓂᖓ ᑭᐅᔾᔪᑕᐅᓪᓗᓂ 
URRC-QEC-2-1−ᒧᑦ, ᓄᑕᐅᙱᓐᓂᖓ, ᖃᓄᐃᓕᖓᓂᖓ ᐊᑐᐃᓐᓇᐅᓂᖓᓗ ᐃᓚᒃᓴᒃᑲᓐᓂᑦ ᐊᑐᖅᓯᒪᔪᓄᑦ ᐊᐅᓚᐅᑎᓄᑦ, 
ᖃᓄᐃᓕᐅᖅᑕᐅᕙᓪᓕᐊᔪᒪᔪᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᕋᔭᖅᑕᖓ ᐱᑕᖃᖅᑎᑦᑎᑦᑕᐃᓕᒪᔪᒪᓂᕐᒧᑦ 
ᐊᐅᓚᐅᑎᓂᒃ ᐃᓇᖐᓂᕐᒧᑦ ᐱᖁᑎᒋᔭᐅᔪᓂᒃ ᐊᔪᓕᖅᑎᑦᑎᙱᓪᓗᑎᒃ, ᐃᒪᐃᓐᓂᖅᐸᑦ, ᓄᑖᒥᒃ ᐆᒻᒪᖅᑯᑎᖃᕐᕕᖕᒥᒃ 
ᓴᓇᔭᐅᔪᖃᕐᓂᖅᐸᑦ ᑖᒃᑯᐊ ᐊᐅᓚᐅᑎᑦ ᐊᑐᕈᓐᓇᕐᓂᖏᑦ ᐃᓱᓕᓚᐅᙱᓐᓂᖏᓐᓂᒃ.  

• ᐃᒪᓐᓇ, ᐊᔾᔨᒌᙱᓐᓂᖏᑦ ᐱᔾᔪᑎᒋᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᒻᒪ ᐃᖃᓗᖕᓂ ᓄᓇᓕᐸᐅᔭᒃᑯᑦ ᐱᔾᔪᑎᒋᓪᓗᒋᑦ 
"ᖃᓄᑐᐃᓐᓇᖅ ᐊᑲᐅᙱᓕᐅᕈᑕᐅᔪᑦ ᓄᓇᓕᐸᐅᔭᒃᑯᑦ ᐊᑭᓕᕆᐊᓕᖏᓐᓂᒃ ᐱᔾᔪᑎᓕᖕᓂᒃ ᖃᓄᑎᒋᐅᓂᖓ 
ᐊᓯᔾᔨᖅᐸᓪᓕᐊᖏᓐᓇᕐᒪᖔᑦ ᐊᒻᒪ ᐆᒻᒪᖅᑯᑎᑦ ᐱᐅᓂᖏᓐᓂᒃ," ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᓕᔭᐅᖁᓪᓗᒋᑦ ᐃᖃᓗᖕᓂ 
ᐱᓕᕆᖃᑎᖃᖁᔭᐅᓪᓗᑎᒃ ᐃᖃᓗᖕᓂ ᐱᓕᕆᔾᔪᓯᕐᒥᒃ ᖃᐅᔨᓇᓱᒡᓗᑎᒃ ᐆᒻᒪᖅᑯᑎᑦ ᖃᓄᑎᒋᐅᓂᖓ ᐊᓯᔾᔨᖅᑕᓗᐊᙱᒻᒪᖔᑦ ᐊᒻᒪ 
ᐆᒻᒪᖅᑯᑎᑦ ᐱᐅᓂᖏᓐᓄᑦ ᐃᓱᒪᒋᔭᒃᓴᑦ ᐋᖅᑭᒃᑕᐅᔪᒃᓴᑦ, ᐊᔪᕐᓇᙱᑐᐃᓐᓇᕆᐊᓕᑦ ᐋᖅᑭᒋᐊᕈᑎᒃᓴᑦ, ᐊᒻᒪ ᑲᒪᒋᔭᒃᓴᕆᔭᐅᔪᑦ 
ᑕᒪᐃᓐᓄᑦ ᐱᓕᕆᖃᑎᒌᒃᑐᓄᑦ (ᐱᑕᖃᖅᐸᑦ), ᐊᒻᒪᓗ  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᓕᐅᖅᑕᐅᓗᑎᒃ ᐅᓂᒃᑲᐅᓯᖃᖁᔭᐅᓗᑎᒃ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᓄᑦ ᒥᓂᔅᑕᒧᓪᓗ ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᑐᐊᕕᕐᓇᖅᑐᓄᑦ/ᐋᖅᑭᒃᓱᒐᕐᓄᑦ ᐊᑐᖅᑕᐅᕙᒃᑐᓄᑦ ᒫᓐᓇ ᐃᓕᐅᖅᑲᖅᑕᐅᔪᓄᑦ, ᐱᓕᕆᐊᖑᕙᓪᓕᐊᔪᓄᑦ, ᐊᒻᒪᓗ/ᐅᕝᕙᓗᓃᑦ 
ᐱᕙᒌᔭᖅᑕᐅᓯᒪᔪᓄᑦ ᑲᖏᖅᖠᓂᕐᒥᐅᓄᑦ, ᐃᓚᒋᔭᐅᓗᑎᒃ ᖃᓄᖅ ᐊᖏᑎᒋᓂᖏᑦ ᐊᑐᓂ ᐊᐅᓚᐅᑎᑦ, ᓇᓃᓐᓂᖏᓪᓗ ᐊᑐᓂ 
ᐊᐅᓚᐅᑎᑦ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᓕᐅᖅᑕᐅᓗᑎᒃ ᑐᑭᓯᓇᖅᓯᑎᑦᑎᒋᐊᖁᔭᐅᓗᑎᒃ ᐅᓂᒃᑲᐅᓯᖃᕐᓗᑎᒡᓗ ᐆᒻᒪᖅᑯᑎᓄᑦ 
ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᒥᓂᔅᑕᒧᓪᓗ ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᖃᓄᖅ ᐱᕙᒌᔭᕐᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᑦ ᐃᓱᒪᒋᔭᖃᕐᒪᖔᑕ ᐊᔪᙱᓐᓂᕆᔭᖏᓐᓂᒃ ᐆᒻᒪᖅᑯᑎᖃᕐᕕᖕᒥ/ᓄᓇᓕᖕᓂ 
ᐃᓚᖃᖅᑐᒥᒃ ᑐᐊᕕᕐᓇᖅᑐᓄᑦ ᐊᐅᓚᐅᑎᓂᒃ (ᐊᑕᐅᓯᐅᙱᑦᑐᒥᒡᓘᓐᓃᑦ), ᐊᔾᔨᒋᙱᖦᖢᓂᐅᒃ ᐆᒻᒪᖅᑯᑎᖃᕐᕕᒃ/ᓄᓇᓕᖕᓂ 
ᐃᓚᖃᙱᑦᑐᒥᒃ ᑐᐊᕕᕐᓇᖅᑐᓄᑦ ᐊᐅᓚᐅᑎᓂᒃ. ᐊᔾᔨᒌᙱᓐᓂᖃᙱᒃᑯᑎᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᓇᓗᓇᐃᖅᓯᔭᕆᐊᕆᐊᓖᑦ ᖃᓄᖅ ᐃᓱᒪᓕᐅᖃᑦᑕᕐᒪᖔᑕ ᓇᓕᐊᒃ ᓄᓇᓖᑦ ᑐᐊᕕᕐᓇᖅᑐᖅᓯᐅᑎᑖᕆᐊᖃᕐᒪᖔᑕ.  

 
ᑕᒪᐃᑎᒍᑦ ᐊᑐᓕᖁᔨᔪᑎᑦ 
• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᓯᓗᑎᒃ ᑐᓴᐅᒪᔪᑎᒃᓴᓂ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ 

ᖃᓄᐃᓕᖓᓕᕐᓂᖓᓂ ᑎᓴᒪᓂ ᓱᑲᓐᓇᖅᑐᓕᐅᕈᑎ ᓈᒪᔪᓂ ᐃᓇᖏᖅᓯᓂᕐᓂ ᒪᓕᒃᑐᒥ ᐊᑑᑎᓕᖕᒥ ᑕᒪᐃᑎᒍᑦ ᐊᑭᖏᓐᓂᑦ 
ᐊᑐᓕᖅᑎᑕᐅᔾᔪᑎᖓᓐᓂ (GRA).  

• ᓯᕗᓂᒃᓴᒥ MPPA−ᖑᔪᑦ ᑐᓂᓯᓗᑎᒃ “ᑕᐃᒪᐃᒐᔪᒃᑐᓂ” ᑐᓴᐅᒪᔪᑎᒃᓴᓂ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐊᓯᐊᒍᑦ 
ᐱᔭᕆᐊᖃᕋᔭᖅᑕᖏᓐᓂ ᐱᓂᕐᒧᑦ ᐅᕘᓇ ᑐᓴᐅᒪᔾᔪᑎᒃᓴᖅ ᑐᒃᓯᕌᕆᔭᐅᔪᓂᑦ.  

• ᓯᕗᓂᒃᓴᒥ MPPA−ᒋᔭᐅᔪᑦ ᐱᑎᑦᑎᕙᒡᓗᑎᒃ ᖃᐅᔨᓴᖅᓯᓂᕐᒥᒃ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ/ᐊᑐᖅᑕᐅᖔᕈᓐᓇᖅᑐᓂᒃ ᐃᓇᖐᙱᖔᕐᓗᑎᒃ ᐋᒃᑲᓘᓐᓃᑦ (ᑖᓐᓇ ᑭᖑᓪᓕᖅ ᓈᒻᒪᙱᑦᑑᖏᓐᓇᐅᔭᕐᓗᓂ 
ᐊᔪᕐᓇᙱᖦᖢᓂᓗ ᒫᓐᓇ/ᓯᕗᓂᒃᓴᒥ ᐱᔭᐅᔪᒪᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᑕᑎᒋᔭᐅᔪᓐᓇᕐᓂᕐᒧᑦ ᐃᓱᒫᓘᑕᐅᔪᓄᑦ).  

 

 
ᐃᕐᙲᓐᓇᑲᐅᑎᒋᒥ ᐅᓗᕆᐊᓇᕐᓂᖓᓂ ᓱᒃᑲᓂᖅᓴᐅᔪᒥ ᐊᒻᒪ ᐊᑭᓂ ᐊᑐᙱᓐᓂᖅᓴᐅᓂᕐᒥ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓄᑦ ᐊᒻᒪᓗ ᓂᐅᕕᖅᐸᒃᑐᓄᑦ. ᒪᕐᕉᒃ ᐊᖏᔪᑦ ᑲᑎᙵᓂᐅᔪᑦ ᐱᔪᓐᓇᖅᑎᑦᑎᓂᐊᖅᐳᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓂ ᑐᓂᓯᓂᕐᒥ ᓂᕆᐅᒋᔭᐅᔪᒥ ᐊᑐᖅᑕᐅᓂᖅᐹᖓᑕ ᐱᕈᖅᐸᓪᓕᐊᓂᖓᓂ ᒪᓕᒃᑐᓄᑦ ᐊᕐᕌᒍᓄᑦ 20−ᓄᑦ 
ᐱᔭᕆᐊᖃᙱᓐᓂᕐᒧᑦ ᐊᐅᓚᐅᑎᖏᓐᓂ ᐃᓇᖏᖅᓯᒃᑲᓐᓂᖏᓐᓂᕐᒧᑦ ᐱᔾᔪᑎᖃᖅᑐᒥ ᐊᑐᖅᑕᐅᓂᖅᐹᖓᑕ ᐱᕈᖅᐸᓪᓕᐊᓂᖓᓂ.”  
68. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᐱᕆᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ (URRC-QEC-2-1(c)) 
ᓇᓗᓇᐃᖅᓯᖁᔨᓪᓗᑎᒃ ᐃᓕᐅᖅᑲᖅᑕᐅᓂᖏᓐᓂᒃ IC ᐊᒻᒪ IFC ᐊᖏᔪᒥᒃ ᖄᖏᐅᑎᔪᑦ RFC−ᒥᒃ ᑲᖏᖅᖠᓂᕐᒥ ᐆᒻᒪᖅᑯᑎᖃᕐᕕᖕᒥ, 
ᓴᓇᔭᐅᓚᐅᖅᓯᒪᔪᒥ 1973−ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᖅᐳᑦ ᐊᖏᖃᑎᒌᒍᑎᒃᑰᖅᓯᓯᒪᓂᕐᒥᓂᒃ ᑎᑎᕋᐅᔭᖅᑎᓂᒃ 
ᑎᒥᒋᔭᐅᔪᒥᒃ ᐊᐅᓚᐅᑎᑦ ᖃᓄᖅ ᐊᖏᑎᒋᓂᖏᓐᓄᑦ ᐱᔭᐅᔭᕆᐊᓕᖕᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᓯᔾᔨᖅᓯᖃᑦᑕᖅᓯᒪᕗᑦ 
ᐊᐅᓚᐅᑎᓂᒃ ᖃᖓᙳᕌᖓᑦ, ᐊᑭᖓᓗ ᐊᓯᔾᔨᖅᑕᐅᓂᐊᕐᓗᓂ ᐆᒻᒪᖅᑯᑎᖃᕐᕕᒃ $100 ᒥᓕᐊᖏᓐᓃᑐᐃᓐᓇᕆᐊᖃᖅᖢᓂ.  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖏᑦ 2025-02: ᑐᒃᓯᕋᕐᓂᖅ ᕿᒥᕐᕈᖁᔨᓂᕐᒥᒃ 2025-26 ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ (GRA). 

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᓄᕕᐱᕆ 29, 2024−ᒥᒃ, ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ 

(QEC−ᑯᓐᓂᑦ), ᑐᓂᓯᓚᐅᖅᐳᖅ ᐱᔪᒪᔾᔪᑕᐅᔪᒥᒃ GRA−ᒧᑦ ᕿᒥᕐᕈᐊᒃᑲᓐᓂᕐᓂᕐᒥᒃ ᒪᓕᒃᑐᖃᖅᖢᓂ s. 12 ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᓂ. ᑐᒃᓯᕋᐅᑎᖓᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᐳᖅ 

ᐊᖏᖅᑕᐅᓂᖓᓂ, ᒥᓂᔅᑕᒥ ᑲᒪᒋᔭᓕᖕᒧᑦ, ᐅᑯᓇᓂ:  

a) ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᓖᑦ 2025/26-ᒧᑦ ᖃᐅᔨᓴᕈᑕᐅᔪᒧᑦ ᐊᕐᕌᒍᒧᑦ $183.9 ᒥᓕᐊᓐ. 

ᑕᒪᓐᓇ ᓴᖅᑭᑎᑦᑎᓕᕋᔭᖅᐳᖅ ᐊᒥᒐᖅᓯᓂᕐᒥᒃ $21.5 ᒥᓕᐊᓂᒃ ᑕᒪᓐᓇ ᒪᓕᒃᖢᑎᒃ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ 

ᐱᑕᖃᖅᐸᒌᖅᑐᓄᑦ ᖃᔅᓯᑐᖅᑎᑕᐅᔪᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓱᒪᒋᔭᖃᖅᓯᒪᕗᑦ ᐱᑕᖃᖅᐸᒌᖅᑐᓂᒃ 

ᖃᔅᓯᑐᖅᑎᑕᐅᔪᓂᒃ ᑕᐃᒃᑯᐊᖑᓂᖏᓐᓂᒃ ᐊᖏᖅᑕᐅᓯᒪᔪᓂᒃ 2022/23−ᒥ GRA−ᒧᑦ ᑐᙵᕕᒋᔭᐅᔪᒧᑦ 

ᖃᔅᓯᑐᖅᑎᑕᐅᓂᖓᓄᑦ ᐋᖅᑭᒋᐊᖅᑕᐅᔪᒧᑦ ᐃᓚᖃᕐᓗᓂ ᒫᓐᓇ FSR−ᒧᑦ ᖃᔅᓯᑐᖅᑎᑕᐅᓂᖓᓄᑦ ᐃᓱᓕᓛᖅᖢᓂ ᒫᑦᓯ 

31, 2025−ᒥ. ᐊᒻᒪᓗᑦᑕᐅᖅ ᐋᖅᑭᐅᒪᑎᑕᐅᓂᖓ ᓄᓇᕘᓕᒫᒥ ᓇᓕᒧᒌᓕᖅᑎᑕᐅᓯᒪᔪᑦ ᐊᑭᖏᑕ ᐋᖅᑭᒃᓯᒪᓂᖏᑦ, 

ᐃᓛᓐᓂᒃᑯᑦ ᑕᐃᔭᐅᕙᒃᖢᑎᒃ 'ᑎᑎᖅᑲᓄᑦ ᖃᖓᑦᑕᐅᑎᓄᑦ ᐊᑭᖏᑦ'. 

b) ᒪᕐᕈᐃᖅᓱᓪᓗᐊᖅᑐᒥᒃ ᐅᓄᖅᓯᒋᐊᖅᑐᑦ ᑕᖅᑭᑕᒫᑦ ᐊᑭᓕᖅᓱᐃᔨᓄᑦ ᐱᔨᑦᑎᕋᐅᑎᓄᑦ ᐊᑭᓕᒐᒃᓴᑦ ᐊᒻᒪ ᑕᖅᑭᑕᒫᑦ 

ᑐᒃᓯᕋᐅᑕᐅᓯᒪᔪᑦ ᐱᔨᑦᑎᕋᐅᑎᓄᑦ ᐊᑭᓕᒐᒃᓴᑦ ᐊᑭᑦᑐᕆᐊᖅᑐᑦ ᐆᒻᒪᖅᑯᑎᓄᑦ ᐊᑭᖏᑦ 9.5% ᐃᒡᓗᒥᐅᖃᑎᒌᓄᑦ ᐊᒻᒪ 

ᑮᓇᐅᔭᓕᐅᕋᓱᒃᑎᓄᑦ ᐊᑭᓕᖅᓱᐃᕙᒃᑐᓄᑦ, ᐊᒻᒪ 12.9% ᐊᖅᑯᑎᒥ ᖃᐅᒻᒪᖅᑯᑎᓄᑦ ᐊᑭᓕᖅᓱᐃᔨᓄᑦ, ᓄᑖᑦ ᐊᑭᖏᑦ 

ᐊᑐᓕᖅᑎᑕᐅᓂᐊᖅᑐᑦ ᒪᓕᒡᓗᑎᒃ ᐊᐃᕐᕆᓕ 1, 2025/26 ᖃᐅᔨᓴᕈᑕᐅᓚᐅᖅᑐᒧᑦ ᐊᕐᕌᒍᒧᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᑐᓂᓯᔪᒪᓂᕐᒥᓂᒃ ᑭᖑᓂᐊᒍᑦ ᐱᓇᔫᑎᒋᔭᐅᔪᒥᒃ ᐊᑐᖅᑕᐅᓚᐅᑲᖕᓂᐊᖅᑐᒥᒃ 

ᖃᔅᓯᑐᖅᑎᑕᐅᓇᔭᖅᑐᓂᒃ ᐊᑐᕈᒪᓂᕐᒧᑦ ᐊᐃᕐᕆᓕ 1, 2025−ᒥ, ᐊᖏᖅᑕᐅᓂᒃᓴᖓᓄᓪᓗ ᑭᖑᓪᓕᖅᐹᖅᓯᐅᑎᓄᑦ 

2025/26−ᒧᑦ ᖃᔅᓯᑐᖅᑎᑕᐅᔪᓄᑦ. 

ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐱᔭᐅᔭᕆᐊᓖᑦ $183.9 ᒥᓕᐊᓐ $40.0 ᒥᓕᐊᓐ-ᐸᓗᖕᓂ ᐅᓄᕐᓂᖅᓴᐅᕗᑦ 

ᑐᒃᓯᕋᐅᑕᐅᓚᐅᖅᑐᒥᑦ 2022/23 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᑦ, ᐊᒻᒪ $27.3 ᐊᑭᑐᓂᖅᓴᐅᓪᓗᓂ 

2022/23 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᐋᖅᑭᒋᐊᖅᑕᐅᓚᐅᖅᑐᒥᑦ, ᐊᑐᓕᖅᖢᓂ ᐅᑐᐱᕆ 1, 2023−ᒥ, 

ᐃᓚᓕᐅᔾᔨᓯᒪᓪᓗᓂ ᐊᑭᑐᓂᖅᓴᓂᒃ ᐅᖅᓱᐊᓗᖕᒧᑦ ᐊᑭᖏᓐᓂᒃ. ᐅᓄᖅᓯᒋᐊᕐᓂᖓ $27.3 ᒥᓕᐊᓐ ᑕᐃᒪᙵᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᐊᑭᖓᑕ ᐱᒋᐊᕐᕕᖓ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᐱᔾᔪᑎᖃᓪᓗᐊᑕᖅᐳᖅ ᐅᑯᓄᖓ: 

ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓗᖕᒨᙱᑦᑐᖅ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ ($19.3 ᒥᓕᐊᓐ), 

ᐅᖅᓱᐊᓗᒃᓴᓕᐅᕐᓂᕐᒧᑦ ($5.9 ᒥᓕᐊᓐ), ᐊᒻᒪ ᐅᑎᕐᕕᐅᓂᖅ ᐊᑭᖏᓐᓄᑦ ᑐᙵᕕᒋᔭᐅᔪᓄᑦ ($4.3 ᒥᓕᐊᓐ), ᐃᓚᖓᒍᑦ 

ᐋᖅᑭᒃᑕᐅᓯᒪᓪᓗᓂ ᐊᑦᑎᖕᓂᖅᓴᒧᑦ ᐋᖅᑭᒃᓯᒪᔪᓄᑦ ᐱᖁᑎᓄᑦ ᐊᑭᖃᕈᓐᓃᖅᐸᓪᓕᐊᔪᓄᑦ ($2.1 ᒥᓕᐊᓐ). ᐊᑭᑦᑐᕆᐊᕐᓂᖓ ᐊᑭᖏᓐᓄᑦ 

ᐋᖅᑭᒃᑕᐅᓯᒪᒋᕗᖅ ᐊᑭᑐᓂᖅᓴᓄᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐱᑕᖃᖅᐸᒌᖅᑐᓄᑦ ᐊᑭᖏᓐᓄᑦ ($2.4 ᒥᓕᐊᓐ 

ᐱᔾᔪᑎᖃᓪᓗᐊᑕᖅᖢᓂ ᐆᒻᒪᖅᑯᑎᑐᖅᑐᑦ ᐅᓄᖅᓯᕙᓪᓕᐊᓂᖏᓐᓄᑦ), ᐊᑭᑐᓂᖅᓴᓄᑦ ᐆᒻᒪᖅᑯᑎᓅᙱᑦᑐᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ($0.9 ᒥᓕᐊᓐ) ᖃᔅᓯᐅᓂᖏᓪᓗ ᑲᑎᖅᓱᖅᑕᐅᓇᔭᖅᑐᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑎ ᐋᖅᑭᒃᓯᒪᐃᓐᓇᖅᐸᑦ ($2.5 ᒥᓕᐊᓐ). ᐃᓯᖅᐸᓪᓕᐊᔪᑦ ᑮᓇᐅᔭᓄᑦ ᐊᒥᒐᕐᓂᐅᔪᒥ $21.5 ᒥᓕᐊᓐᓂ ᖃᓄᐃᓕᖓᓂᐅᔪᓂᑦ 

ᐅᑯᓇᙵᑦ ᓇᓚᐅᑦᑖᕆᔭᐅᔪᓂ ᐊᓯᔾᔨᕐᓂᐅᔪᓂ ᑕᐃᒪᙵᓂ 2022/23−ᒥ ᑕᒪᐃᑎᒍᑦ ᐊᑭᖏᓐᓂᑦ ᐊᑐᓕᖅᑎᑕᐅᔾᔪᑎᖓᓂ ᑐᒃᓯᕋᐅᒻᒥ 

ᑐᙵᕕᖓᓂ ᐊᑭᖓᓂ ᐋᖅᑭᒋᐊᕈᑕᐅᔪᒥ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ (URRC) ᐅᓂᒃᑳᓕᐅᓚᐅᖅᑐᑦ ᐊᐃᕐᕆᓕ 22, 2026-ᒥ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ  

ᐃᓱᒪᒋᔭᐅᓚᐅᖅᑎᓪᓗᒋᑦ ᐊᑲᐅᙱᓕᐅᕈᑕᐅᓚᐅᖅᑐᑦ, ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) ᐊᑐᓕᖁᔨᔾᔪᑎᖃᕐᒪᑕ 

ᐃᒪᐃᓕᔪᓂᑦ:  

ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑐᖅᑕᐅᔭᕆᐊᓖᑦ ᖃᓄᐃᓕᐅᖁᔭᐅᓯᒪᔪᑦ 

ᑖᒃᑯᐊ 2025/26−ᒧᑦ ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᓖᑦ $183.297 ᒥᓕᐊᓐ ᐊᖏᖅᑕᐅᖁᓪᓗᒋᑦ.  

ᐊᑭᖏᓐᓄᑦ ᐋᖅᑭᒃᓯᒪᓂᖓᓄᑦ ᐊᑐᓕᖁᔭᐅᔪᑦ  
ᑖᒃᑯᐊ ᑐᒃᓯᕌᖑᔪᑦ 2025/26 ᐊᑭᖏᑦ ᐊᖏᖅᑕᐅᖁᓪᓗᒋᑦ ᐃᒫᒃ: 

• ᐅᓄᖅᓯᒋᐊᖅᑕᐅᓂᖏᑦ ᓄᓇᓕᖕᓂ ᐊᑭᓕᖅᓱᐃᔨᓄᑦ ᑕᖅᑭᑕᒫᑦ ᐱᔨᑦᑎᕋᐅᑎᓄᑦ ᐊᑭᓕᒐᒃᓴᑦ $36 ᐊᒻᒪ ᑮᓇᐅᔭᓕᐅᕋᓱᒃᑎᑦ 

ᐊᑭᓕᖅᓱᐃᔨᑦ ᑕᖅᑭᑕᒫᑦ ᐊᑭᓕᒐᒃᓴᖅᑖᕆᔪᒪᔭᖏᑦ $16 ᑭᓗᕚᑦ ᑕᒪᐃᓐᓄᑦ ᐊᖏᖅᑕᐅᖁᓪᓗᒋᑦ.  

• ᑖᒃᑯᐊ ᑐᒃᓯᕌᖑᔪᑦ ᐆᒻᒪᖅᑯᑎᓄᑦ ᐊᖅᑯᑎᓄᓪᓗ ᖃᐅᒻᒪᖅᑯᑎᓄᑦ ᐊᑭᖏᑦ 2025/26−ᒧᑦ ᐊᖏᖅᑕᐅᖁᓪᓗᒋᑦ.  

• ᑖᓐᓇ ᐅᐃᒍᖓ C−ᒥᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᐅᑎᓄᑦ ᓄᑖᙳᕆᐊᖅᑕᐅᖁᓪᓗᒍ ᐊᔾᔨᖃᖁᓪᓗᒍ 

ᐊᖏᖅᑕᐅᓯᒪᔪᓂᑦ ᐊᓯᔾᔨᖅᑐᓂᑦ ᑲᓇᑕᒥᑦ ᐊᑭᓕᖅᓱᐃᕙᒃᑐᓄᑦ ᑕᖅᑭᑕᒫᑦ ᐱᔨᑦᑎᕋᐅᑎᓄᑦ ᐊᑭᓕᒐᒃᓴᓂᑦ ᐊᒻᒪᓗ 

ᑮᓇᐅᔭᓕᐅᕋᓱᒃᑎᓄᑦ ᑕᖅᑭᑕᒫᑦ ᐊᑭᓕᖅᓱᐃᔪᒪᕙᒃᑐᓄᑦ. 

 

ᓯᕗᓂᒃᓴᒥ ᐆᒻᒪᖅᑯᑎᑦ ᐊᑭᖏᓐᓂᒃ ᑐᒃᓯᕋᐅᑎᒧᑦ ᐊᒻᒪ ᖃᓄᑐᐃᓐᓇᖅ ᐊᑐᓕᖁᔭᐅᔪᑦ 

• ᓯᕗᓂᒃᓴᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᑎᑦᑎᖃᑦᑕᐃᓐᓇᓪᓗᐊᖅᐳᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐊᓯᖏᓐᓂᒃ ᐱᔾᔪᑕᐅᔪᓂᒃ ᕿᒥᕐᕈᐊᒃᑲᓐᓂᖅᑕᒥᓂᒃ ᖃᐅᔨᒪᓕᕈᒪᓂᕐᒧᑦ 

ᐋᖅᑭᒋᐊᖅᓯᔪᖃᓚᐅᕐᒪᖔᑦ ᐃᓱᒪᒃᓴᖅᓯᐅᕈᑕᐅᓚᐅᕐᒪᖔᑦ ᐊᒻᒪᓗ/ᐅᕝᕙᓗᓃᑦ ᐋᖅᑭᒃᑕᐅᔪᖃᓚᐅᕐᒪᖔᑦ ᑐᙵᕕᒋᔭᐅᔪᒧᑦ 

ᐊᑐᖅᑎᐅᕙᒃᑐᓄᑦ ᖃᔅᓯᑐᕐᓂᐊᕋᓱᒋᔭᐅᓂᖓᓄᑦ ᓇᓕᐊᖕᓄᑐᐃᓐᓇᖅ ᓄᓇᓕᖕᓄᑦ.  



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᓂᒃᑲᐅᓯᖃᕐᓗᑎᒃ ᐱᓇᔪᖕᓂᕆᔭᒥᓂᒃ ᑭᐅᓯᔪᒪᓪᓗᑎᒃ ᐊᖅᑯᑎᑦ ᖃᐅᒻᒪᖅᑯᑎᖏᓐᓄᑦ 

ᐃᓱᒫᓘᑕᐅᔪᓂᒃ (ᓲᕐᓗ ᓱᕋᒃᓯᒪᔪᓕᕆᓂᖅ, ᖃᒥᙶᖃᑦᑕᕐᓂᖅ, ᖃᐅᒻᒪᖅᑯᑏᓪᓗ ᐃᑯᒪᐃᓐᓇᖅᐸᖕᓂᖏᓐᓂᒃ ᐅᓪᓗᒃᑯᑦ 

ᖃᐅᒪᐃᓐᓇᖅᐸᖕᓂᖏᓐᓄᑦ) ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᓂᒃᑲᐅᓯᖃᕐᓗᑎᒃ ᐊᓯᔾᔨᕐᓂᓪᓚᑦᑖᓂᒃ ᑮᓇᐅᔾᔭᒃᓵᓄᑦ ᑮᓇᐅᔭᓕᐊᓄᓪᓗ 

ᓇᓗᓇᐃᔭᐅᑎᓄᑦ/ᐊᑭᖏᓐᓄᑦ ᐱᕚᓪᓕᕈᑕᐅᕙᒃᑐᓄᓪᓗ ᐊᓂᒍᖅᑎᓯᒪᔭᖏᓐᓄᑦ GRA−ᖑᓕᕐᒥᒃᐸᑦ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓅᑎᑦᑎᕙᓪᓕᐊᖏᓐᓇᖅᐳᑦ ᑮᓇᐅᔭᓕᐅᕋᓱᒃᐸᒃᑐᓄᑦ ᐱᔭᐅᔪᒪᕙᒃᑐᓄᑦ ᐊᑭᓕᒐᒃᓴᒥᒃ 

ᐊᖏᕐᕋᕆᔭᐅᔪᓄᓪᓗ ᐊᑐᖅᑎᐅᕙᒃᑐᓄᑦ ᐱᔨᑦᑎᕋᕐᕕᖃᕐᓂᕐᒧᑦ ᐊᑭᓕᒐᒃᓴᒥᒃ ᖃᒡᓕᒋᐊᖅᑎᑦᑎᓗᑎᒃ ᑕᐃᒪᐃᒐᔪᒃᐸᒃᑐᒧᑦ 

ᐊᑕᐅᓯᕐᒧᑦ ᐊᑭᒋᔭᐅᕙᒃᑐᒧᑦ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᐃᓐᓇᖅᑐᑦ ᐊᑭᓕᖅᓱᐃᕙᒃᑐᓂᑦ ᕼᐋᒻᓚᐅᔪᓂᒡᓘᓐᓃᑦ ᐊᑐᖅᑐᓂᑦ 

(ᐊᒻᒪᓗ/ᐅᕝᕙᓗᓃᑦ ᐅᓐᓂᕐᓘᑎᖃᖅᑐᓂᑦ ᐱᔾᔪᑎᓕᖕᓂᑦ) ᑕᑎᒋᔭᐅᔪᓐᓇᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ. 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓗᑎᒃ ᐊᑐᓪᓚᕆᖕᓂᕐᒥᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒡᓘᓐᓃᑦ 

ᓯᕗᒃᑲᖅᑕᐃᓂᕐᒥᒃ−ᑭᖑᕙᓯᖕᓂᕆᔭᐅᔪᒥᒃ ᖃᐅᔨᓴᖅᓯᓂᕐᒥᒃ ᐋᖅᑭᒃᓯᒪᓕᖅᑎᑦᑎᓂᕐᒥᒡᓗ ᑮᓇᐅᔭᖁᑎᒋᔭᐅᔪᓂᒃ 

ᐱᓕᕆᔾᔪᑎᒃᓴᓄᑦ ᐊᑭᑐᔪᓄᑦ ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥ.  

• ᓯᕗᓂᒃᓴᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᒡᒍᖅᑐᐃᓂᕐᒥᒃ ᐱᑕᖃᖅᐸᒌᖅᑐᓂᒃ ᖃᔅᓯᑐᖅᑎᑕᐅᔪᓂᒃ ᐃᒪᐃᒃᑯᓂ, ᐆᒃᑑᑎᒋᓗᒍ, 

ᐊᔾᔨᒌᙱᓐᓂᖏᑦ ᐊᑦᑎᒃᑐᒥ ᖁᑦᑎᒃᑐᒥᒡᓗ ᐊᑐᖅᐸᒃᑐᓂ ᐊᑐᖅᑎᐅᕙᒃᑐᓂ ᐊᒃᑐᖅᓯᓂᖃᓗᐊᖅᐸᑦ ᐃᓚᖏᓐᓂᒃ 

ᑲᑎᙵᔪᓂᒃ ᐊᑐᖅᑎᐅᕙᒃᑐᓂᒃ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᕐᓗᑎᒃ ᐊᑕᐅᓯᐅᙱᑦᑐᒥᒃ ᖃᐅᔨᓴᕐᓂᕐᒥᒃ ᐊᕐᕌᒍᒥ ᑭᖑᓪᓕᕐᒥ ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᐅᔾᔨᕐᓇᖅᑐᒥᒃ ᐊᓯᔾᔨᖅᑕᖅᑐᖃᖅᐸᑦ ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᓕᖕᓂ 

ᓂᕆᐅᒋᔭᐅᔪᓐᓇᖅᑐᖅ ᑭᖑᓂᐊᒍᑦ ᐊᕐᕌᒍᒥ(ᓂᑦ).  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖏᑦ 2025-03: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᐅᑦᑎᐅᒪᓂᕐᒧᑦ 

ᐊᑭᖏᓐᓂᑦ ᑐᒃᓯᕋᐅᑎ 

 

ᑎᑎᖅᑲᑎᒍᑦ ᔪᓚᐃ 11, 2025−ᒥ ᐅᓪᓗᓕᖅᓯᒪᓪᓗᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᓚᐅᖅᐳᑦ ᒥᓂᔅᑕᒧᑦ 

ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᖏᖅᑕᐅᔪᒪᓪᓗᑎᒃ ᓄᑖᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᓇᐅᑦᑎᐅᒪᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᒥᒃ ᐊᒃᑐᐊᓂᓕᖕᓄᓪᓗ ᖃᔅᓯᑐᖅᑎᑕᐅᓂᖓᓄᑦ, ᐃᓕᔭᐅᓂᖓᓄᑦ ᓇᑲᑕᐅᓂᕐᒧᓪᓗ 

ᐊᑭᓕᒃᑲᓐᓂᕆᐊᓕᖕᓄᑦ, ᐊᓯᔾᔨᕆᐊᖅᑕᐅᓯᒪᔪᓄᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑐᕆᐊᓕᖏᓐᓄᑦ 

ᒪᓕᒋᐊᖃᖅᐸᒃᑕᖏᓐᓄᓪᓗ ᐱᔨᑦᑎᕋᕐᕕᖃᕐᓂᐊᕐᓗᓂ (T&Cs).  

 



 
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2025−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ (URRC) ᐅᓂᒃᑳᓕᐅᓚᐅᖅᑐᑦ ᐅᑐᐱᕆ 24, 2025-ᒥ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ  

ᐃᓱᒪᒋᔭᐅᓚᐅᖅᑎᓪᓗᒋᑦ ᐊᑲᐅᙱᓕᐅᕈᑕᐅᓚᐅᖅᑐᑦ, ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) ᐊᑐᓕᖁᔨᔾᔪᑎᖃᕐᒪᑕ 

ᐃᒪᐃᓕᔪᓂᑦ:  

 

ᓇᐅᑦᑎᐅᒪᓂᕐᒧᑦ ᐱᔨᑦᑎᕋᕐᓂᖅ, ᐊᑭᖏᑦ, ᐊᑭᓕᕆᐊᓖᑦ ᐊᒻᒪ ᐊᑐᕆᐊᓕᖏᑦ ᒪᓕᒋᐊᓕᖏᓪᓗ 

ᑖᓐᓇ ᐱᓇᔫᑦ ᐊᖏᖅᑕᐅᖁᓪᓗᒍ ᐅᑯᓂᖓ ᒪᓕᒡᓗᑎᒃ: ᓇᐅᑦᑎᐅᒪᓂᕐᒧᑦ ᐱᔨᑦᑎᕋᕐᓂᖅ ᐊᖏᖅᑕᐅᓗᓂ ᐃᒪᓐᓇ: 

• ᓇᐅᑦᑎᐅᒪᓂᕐᒧᑦ ᐱᔨᑦᑎᕋᕐᓂᖅ ᐊᖏᖅᑕᐅᓗᓂ. 

• ᓇᐅᑦᑎᐅᒪᔪᑦ ᐊᑭᖏᑦ ᐋᖅᑭᒃᑕᐅᓗᑎᒃ ᐊᑭᓕᒫᖓᓄᑦ ᑕᖅᑭᑕᒫᑦ ᐊᑭᓕᕆᐊᖃᖅᐸᒃᑐᓄᑦ $86.35/kW. 

• ᐊᒃᑐᐊᓂᖃᖅᑎᑕᐅᓂᕐᒧᑦ ᓇᑲᑕᐅᓂᕐᒧᓪᓗ ᐊᑭᓕᕆᐊᓖᑦ ᐊᖏᖅᑕᐅᓗᑎᒃ.  

• ᐋᖅᑭᒋᐊᖅᑕᐅᔪᑦ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ, ᑐᑭᓯᓇᖅᓯᑎᑕᐅᓗᑎᒡᓗ ᐱᔾᔪᑕᐅᔪᑦ ᓴᖅᑭᑕᐅᔪᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᑕᕝᕙᓂ ᐅᓂᒃᑳᒥ, ᐊᖏᖅᑕᐅᖁᓪᓗᒋᑦ.  

• ᖁᓛᓃᑦᑐᑦ ᐊᖏᖅᑕᐅᔭᕆᐊᖃᖅᐳᑦ ᐱᒋᐊᕐᓗᓂ ᐅᓪᓗᖓᓂ ᒥᓂᔅᑕᐅᑉ ᖃᓄᐃᓕᐅᖁᔨᓂᖓᑕ. 

ᑕᒪᐃᓐᓄᑦ ᐊᑐᓕᖁᔭᐅᔪᑦ 

• ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᕿᒥᕐᕈᓪᓗᐊᖅᑐᑦ ᐊᖏᓛᖑᔪᓐᓇᖅᑐᒥᒃ ᑎᒥᐅᔪᒧᑦ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᐃᓚᖓᓂᒃ ᐊᑐᕆᐊᓕᖏᓐᓂᒃ 

ᒪᓕᒋᐊᓕᖏᓐᓂᒡᓗ ᑭᐅᓯᓂᕐᒧᑦ ᐊᔪᓕᕈᑕᐅᑐᐃᓐᓇᕆᐊᓕᖕᓂᒃ ᐊᑭᖏᓐᓂᒃ ᐊᒻᒪ ᐃᑲᔫᓯᐊᖅᑖᖅᑎᑦᑎᒃᑲᓐᓂᕐᓂᕐᒧᑦ 

ᐊᒃᑐᐊᓂᓕᖕᓂᒃ ᓇᐅᑦᑎᐅᒪᔪᓄᑦ ᐊᓯᖏᓐᓄᓪᓗ ᐆᒻᒪᖅᑯᑎᑐᓗᐊᙱᑦᑐᓄᑦ ᐊᑭᓕᖅᓱᐃᕙᒃᑐᓄᑦ.  

• ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐊᑭᑦᑐᕆᐊᖅᑎᑦᑎᕙᓪᓕᐊᖏᓐᓇᕐᓗᑎᒃ ᑐᒃᓯᕋᐅᑕᐅᔪᒧᑦ ᐊᑭᓕᒐᒃᓴᒥᒃ ᐱᐅᓯᒋᐊᖅᑎᑦᑐᒪᓪᓗᒍ RCC−ᑯᑦ ᖃᔅᓯᐅᓂᖏᑦ 

ᑮᓇᐅᔭᓕᐅᕋᓱᖕᓂᕐᒧᑦ ᐋᖅᑭᒃᓯᒪᔪᑦ ᐊᑭᖏᑦ ᐅᑎᖅᑎᑕᐅᔪᑦ ᑐᒃᓯᕋᐅᑕᐅᔪᓄᑦ ᐊᑭᓕᒐᒃᓴᓄᑦ.  

• ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᒡᒍᖅᑐᐃᓂᕐᒥᒃ ᐱᑕᖃᖅᐸᒌᖅᑐᓂᒃ ᖃᔅᓯᑐᖅᑎᑕᐅᔪᓂᒃ ᐃᒪᐃᒃᑯᑎᒃ, ᐆᒃᑑᑎᒋᓗᒍ, 

ᐊᔾᔨᒌᙱᓐᓂᖏᑦ ᐊᑦᑎᒃᑐᒥ ᖁᑦᑎᒃᑐᒥᒡᓗ ᐊᑐᖅᑎᐅᕙᒃᑐᓂ, ᐊᑦᑎᒃᑐᒥᒡᓗ ᖁᑦᑎᒃᑐᒥᒡᓗ ᐊᑐᖅᑎᐅᕙᒃᑐᓄᑦ 

ᐊᒃᑐᖅᓯᓂᖃᖅᐸᑦ ᐃᓚᖏᓐᓂᒃ ᑲᑎᙵᔪᓂᒃ ᐊᑐᖅᑎᐅᕙᒃᑐᓂᒃ.  

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᓄᑦ (CAMPUT) ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ 
 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) 

ᓇᖕᒥᓂᖅᓱᖅᖢᑎᒃ, ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᑦ ᑲᓇᑕᒥ ᒐᕙᒪᑐᖃᒃᑯᑦ, ᑲᓇᑕᒥ 

ᐊᕕᒃᑐᖅᓯᒪᔪᓂᑦ, ᐊᒻᒪ ᐅᑭᐅᖅᑕᖅᑐᒥ ᐊᐅᓚᔪᓐᓇᐅᑎᓂᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᓕᕆᔨᑦ 

ᑲᑎᒪᔨᖏᓐᓂᒃ ᐊᒻᒪ ᑎᓕᔭᐅᓯᒪᔪᓂᒃ. ᑖᒃᑯᐊ ᑎᒥᐅᔪᑦ ᑲᒪᒋᔭᖃᖅᑐᑦ ᒪᓕᒐᓕᐅᕐᓂᕐᒥᒃ ᐆᒻᒪᖅᑯᑎᓄᑦ, ᐃᒪᕐᒧᑦ, 

ᐅᖅᓱᐊᓗᖕᒧᑦ, ᐊᒻᒪᓗ ᓱᓪᓗᓕᖕᓄᑦ ᐆᒻᒪᖅᑯᑎᓄᑦ ᑲᓇᑕᓕᒫᒥ, ᐊᒻᒪᓗ ᐃᓚᖏᓐᓂ, ᖄᒃᑲᓐᓂᐊᒍᑦ ᐱᔾᔪᑎᓂᒃ ᓲᕐᓗ 

ᓄᓇᓯᐅᑎᓄᑦ ᓇᓪᓕᐅᒃᑯᒫᓂᒃ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ (URRC) ᐃᓚᒋᔭᐅᕗᑦ CAMPUT−ᑯᓐᓄᑦ, 

ᐃᓚᖃᖅᖢᑎᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᓂᒃ ᑲᑎᒪᔨᓂᒡᓗ ᑕᒪᐃᓐᓂ ᐊᕕᒃᓯᒪᓂᕐᓂ 

ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᓂ. ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ ᐃᓚᒋᔭᐅᖕᒥᔪᑦ. ᐃᑲᔪᖅᓱᖅᖢᒋᑦ ᑲᓇᑕᒥ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᐱᓕᕆᐊᒃᓴᖏᓐᓂᒃ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ 

ᒪᓕᒋᐊᓕᖕᓂᒃ ᐱᓕᕆᔾᔪᓯᕐᓂᒃ ᑲᓇᑕᒥ, ᖃᔅᓯᑲᓪᓚᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ ᐃᓚᐅᓲᖑᕗᑦ 

ᐃᓚᒋᔭᐅᒃᑲᓐᓂᖅᖢᑎᒃ. 

 

CAMPUT−ᑯᑦ ᑲᑎᒪᒐᔪᖕᓂᖏᑦ, ᐊᕐᕌᒍᑕᒫᖅᓯᐅᑎᑦ ᑲᑎᒪᓂᖏᑦ, ᐱᓕᒻᒪᒃᓴᕐᓂᖏᓪᓗ ᐱᑎᑦᑎᕙᒃᐳᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐱᒻᒪᕆᐅᔪᓂᒃ ᐱᕕᒃᓴᓂᒃ ᐊᖑᒻᒪᑎᔪᒪᓪᓗᑎᒃ ᖁᑦᑎᒃᑐᒥ 

ᐊᓯᔾᔨᖅᐸᓪᓕᐊᕙᒃᑐᒥ ᐱᔭᐅᔪᒪᕙᒃᑐᒥᒡᓗ ᐱᓕᕆᓂᐅᕙᒃᑐᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒋᐊᖃᖅᐸᒃᑐᓂ. 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓚᐅᖃᑦᑕᕆᕗᑦ CAMPUT−ᑯᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᒪᓕᒋᐊᓕᖕᓄᑦ ᐱᓕᕆᐊᓕᖕᓄᑦ ᑲᑎᒪᔨᕋᓛᓄᑦ. 

 

ᐃᓚᒋᔭᐅᓪᓗᓂ ᑲᑎᒪᔨᑦ ᐱᓕᕆᔨᒻᒪᕆᕈᖅᓴᐃᓐᓇᕐᓂᖏᓐᓄᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᑭᒡᒐᖅᑐᖅᑕᐅᕗᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᐊᕐᕌᒍᑕᒫᖅᓯᐅᑦ ᒪᓕᒋᐊᓕᖕᓄᑦ ᐱᔾᔪᑎᓪᓗᐊᑕᑦ 

ᑲᑎᒪᓕᕌᖓᑕ, ᓄᓇᕐᔪᐊᓕᒫᒥ ᑲᑎᒪᕐᔪᐊᓕᕌᖓᑕ ᒪᐃᑕᒫᑦ ᑲᓇᑕᒥ ᐊᑐᖅᑕᐅᕙᒃᑐᒥ, ᐊᒻᒪ CAMPUT−ᑯᑦ ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᓕᕌᖓᑕ. ᑖᒃᑯᐊ ᑲᑎᒪᓃᑦ ᑲᐃᕙᑉᐸᒃᑐᑦ ᓂᑭᑦᑖᖅᖢᑎᒃ ᑲᓇᑕᒥ ᐊᒻᒪ ᓄᓇᕘᒥ ᐊᕕᒃᑐᖅᓯᒪᔪᓂᒃ. ᓄᓇᕗᒻᒥ ᑭᖑᓪᓕᖅᐹᒥᒃ 

ᑲᑎᒪᑎᑦᑎᓚᐅᖅᐳᑦ CAMPUT−ᑯᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᑎᓪᓗᒋᑦ 2018−ᒥ. 

2026−ᒧᑦ ᖃᓅᓛᕐᒪᖔᑦ ᑕᑯᙳᐊᕐᓂᖅ 
 
ᓯᕗᒻᒧᑦ ᑕᐅᑐᒃᖢᒍ 2026−ᒧᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᐊᖅᓯᕙᓪᓕᐊᖏᓐᓇᕐᓂᐊᖅᐳᑦ 

ᖃᓄᐃᓕᐅᖁᔨᕙᒡᓗᑎᒡᓗ ᐱᔾᔪᑎᖃᕐᓗᑎᒃ ᐱᓇᔫᑎᒋᔭᐅᔪᓂᒃ ᓴᖅᑭᑉᐸᓪᓕᐊᔪᓂᒃ ᒥᓂᔅᑕᒥᑦ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᒫᓐᓇᐅᔪᖅ ᐱᕙᒌᔭᐃᔪᑦ ᐅᓂᒃᑳᒥᒃ 2026-

01 ᐊᖏᔪᓄᑦ ᐱᓕᕆᐊᖃᕈᒪᓂᕐᒧᑦ ᐱᔪᓐᓇᐅᑎᒧᑦ ᑐᒃᓯᕋᐅᑎᒧᑦ ᓯᐊᒻᒪᒃᑎᕆᔾᔪᑎᒧᑦ ᐊᖅᑯᑎᒧᑦ ᐃᖃᓗᒃᑑᑦᑎᐊᒥ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᓂᕆᐅᒋᔭᖃᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᑐᖅᑯᖅᓯᓂᐊᕐᓂᖏᓐᓂᒃ 

ᐱᓇᔫᑎᒃᑲᓐᓂᕐᓂᒃ. ᑕᒪᕐᒥᑦᑎᐊᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓚᐅᓛᖅᐳᑦ CAMPUT−ᑯᑦ ᑲᑎᒪᕐᔪᐊᕐᓂᕆᔭᖓᓄᑦ 

ᐊᕐᕌᒍᑕᒫᖅᓯᐅᑎᒥᒡᓘᓐᓃᑦ ᑲᑎᒪᓕᖅᐸᑕ ᖃᐅᔨᒃᑲᓐᓂᕈᒪᒍᑎᒃ.  

 
 
 
 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ 
 
 
 

 
ᐅᓪᓗᓕᖅᓯᒪᔪᖅ ᕕᕗᐊᕆ 6, 2026 
ᐹᓪ ᐅᑲᓕᖅ, ᐃᒃᓯᕙᐅᑕᖅ 

